
REIA Consumer Fact Sheet (Awɛ̈reŋ de Yith ë Kɔc REIA) 
Renting a Property – Tenant (Jur ë baai- Raan cï baa jur yic) 
 
 

Yök de pan ye juric  

Na ye të ciir yïn yen ba lɔ pan ye juric në baai kën yïn kaŋ rëër thïn thɛɛr, thiëc akutnhom muk bɛ̈i yeke 
juriic de ya baaië. Cïtmɛn, yïn alëu ba thiëc në ɣän ke adukɛ̈ɛ̈n/thuk, kuɛr yenë ke cath , thukuul, ɣän yenë 
ke cam thïn, ɣän yenë ke daai/ ɣoi  thïn në ka cï käär, mɛ̈ktɛ̈m . yiɛ̈k ë rɔt kaam ba rɔt nyiɛ̈c piny/ baai 

Bɛ̈i kɔ̈k alëu bï kek ya tɛ̈ɛ̈r në kɔc jur ke yiic. acïn kë puɔth ë rou dɔ̈ të cï raan tueŋ kë mït raan ë baai puɔ̈u. 
Kuer puɔth arët yenë akutnhom muk bɛ̈i yeke juɔ̈r yiic  miɛ̈t puɔ̈u ee ba rɔt nyiɛc ya nyuɔɔth ku juir rɔt. Ke 
yïn kën baai tïŋ, löm thää awɛ̈reŋ nyooth cieŋ du pan thɛɛr ë cieŋ tënë akuthnom muk bɛ̈i yeke juɔ̈r yiic ku 
raan cï yïn luɔ̈ɔ̈i. Kän alëu bï yic naŋ guɛ̈r bec de akɔɔn dun ë ye yïn wëu cuatpiny, bɛ̈k awɛ̈rak ke luup de 
ka cïk kek yök ë tiɛ̈ɛ̈ŋ de baai yic, athöör ke dhuk ciɛ̈ɛ̈n de wëu ë dëmana ka awɛ̈reŋ yenë yïn dɔ̈m luel kalik 
rin. Të bïn kɔc kɔ̈k kɔɔr bïk baai jur yic wuɔ̈r yïn awuïc ba ka nyooth yithku tënë akutnhom muk baai ye juɔ̈r 
yic lɔn bï yïn jur lëu ku muk baai apuɔth 

Gɛm ë rɔt ba wëu kɔɔr kek ya cuatpiny 

Të lɔc yïn pandun ë yam yïn alëu ba wëu yeke cuatpiny tueŋ ya tääu piny ka wëu ke dëmana bï yï päl baai. 
Në kɔ̈k lik yiic, na cï yïn lɔc ba yï nhom geer ke  wëu ca kek cuatpiny alëu bïk tem thïn. Ka yen, yen athiekic 
ba  ajuiɛɛr ya deetic lɔn nɔŋ yïn kekë akutnhom muk  jur ë bɛ̈i yiic të lëu bïnë wëu cï kek cuatpiny tueŋ ya 
muɔ̈k thïn 

Jur ë baai yic ku wëu ë dëmana ye cuatpiny tueŋ 

Të jɔɔt yïn baai yïn alëu bï yïn ya kɔɔr wëu ë jur ë baai ya cuatpiny tueŋ ku tääu wëu ë dëmana yeke 
cuatpiny tueŋ. Në kajuɛ̈c yiic wëu juɛ̈c yeke cuatpiny tueŋ kake ye dëmana aye thöŋ kekë wëu ë jur ke läät 
ke 4. Tëdɔ̈, anɔŋ ɣän lik kɔ̈k ye yiic tëk në kɛm ke state kek lëu bïnë ke wëu ë dëmana yeke cuatpiny tueŋ 
cï ke juiir bïk nhïïm ya tɔ̈ tueŋ. Tïŋ tënɔŋ REI ë state du ka  territorynë lööŋ kek tuɔ̈ɔ̈m kekë loi rɔt tënë yïn 

Akutnhïïm muk jur ë bɛ̈i yiic juɛ̈c abï cuɛtpiny ee wëu kë ya kɔɔr kake ye nyin tueŋ keyï kën baai gor thɔn.  
Tueŋ ke yïn kën jɔɔt baai loi apuɔth ba kaŋ laaric yekë wëu kadï kek kɔɔr ba kek ya cuatpiny ku nin yen 
kɔɔr ba ke tääu piny. 

Yen ekë ye kɔɔr ë löŋ amatde jur ë baai lɔn bïnë wëu ë jur ya  dhil ë cuatpiny në thää  yen cï gam ku tuum 
kekë wël cï ke mat ku gam kek në awɛ̈reŋ de amat yic. Cuɛtpiny de wëu ë jur ke bɛ̈i ë thää cï mat ee kënë 
yenhdu. Kän aya abï yïn kony në thää lee amat dë jur ë baai thök bïn göör awɛ̈reŋ nyooth të ciɛ̈ŋ baai. 

Juɛ̈k ë wëu ke jur ë bɛ̈i ee rɔt dac looi të jur yïn baai. Në juɛ̈k ë röt ke wëu ë jur bï rɔt looi akutnhom muk bɛ̈i 
yeke juɔ̈r yiic adhil bï ya looi cï kë ye löŋ kɔɔr ku gɛ̈të raan cï baai jur yic në awɛ̈raak ë luup. Yïn alëu aya ba 
awɛ̈reŋ de jur ë baai yic ya tïŋ 

Dëmana de kɛ̈k ë cieŋ kɔ̈ɔ̈th 

Yen ee kënë yenh de raan cï baai jur yic bï ka kek ë cieŋ ku ka yenë ke nyuc/tɛ̈c ya luɔ̈i dëmana. Në thoŋ ë 
ɣööt yiic ku cuëër cï ye yic juak, dëmana de kɛ̈k ë cieŋ baai alëu bï yiɛ̈k dɔ̈ɔ̈r ë nyith. Dëmana de raan 
adööc ë baai acie kɛ̈k ë cieŋ de raan cï baai jur ye mat thïn  

Amat de jur ë baai yic 

Yen athiekic ba deetic të thɛny ë awɛ̈reŋ de amat ë jur de baai yic lɔn le yïn në amat ë löŋ  ruk yïn yic . 
Lööm thää ba wɛ̈l amat ë jur yic cï kek mat abɛ̈n kaŋ kueen ku deet ke yiic ke yïn kën thany. Na kën wël 
kɔ̈k deet yiic keyï dun ë riɔ̈c ba thiëc 

Lueel ka cï yök kake cie puɔth 

Të yïn baai, ke akutnhom muk bɛ̈i yeke juɔ̈r yiic aye kɔɔr bïn lueel ë ka cï yök kake cie puɔth ya looi. Kän 
ee lueel de ka cï riääk baai yenë ke gätpiny apuɔth tɛk lëu bï naŋ ateer  ëkë cï riääk , wuɛ̈c ë baai ka dhuk ë 
thïn ëkë liu ë köldɔ̈ . 

Ye ka cï kek lueel ku gɔ̈t kek muk  

Ee mïtonë cï yïn lɔ amatde jur ë baai yic ke yïn alëu ba ka cï kek lueel ka gɔ̈t cï röt looi ya muk naŋ nɔŋ 
akɛ̈k ë kaam du kekë akutnhom muk bɛ̈i yeke juɔ̈r yiic ke bï tekic ku cuɔ̈k pïŋ ë röt. Yen aye lɛ̈k yï ba ka cïk 
lueel abɛ̈n ya buɔɔth cök kekë juɔɔp dun lueel të cïn ye deet yiic thïn.  

Nɛ̈m de baai cï juiir 

Yen abɛ̈n aye löŋ kɔɔr bï akutnhom muk bɛ̈i yeke juɔ̈r yiic roor bɛ̈i cï kek juuriic ya neem bïk nyic lɔn dɛ̈k ke 
baai anyic ë muk apuɔth. Kän abï ya nyuɔɔth në awɛ̈reŋ dun de amat ë jur ë baai yic. Mɛ̈n du kekë 
akutnhom muk bɛ̈i yeke juɔ̈r yiic roor në juiɛ̈r de thää ë rɔ̈m bï baai neem abï ya leec  

Ber ë piny de kɛ̈k ë baai cï riääk 

Yic du ke yï raan cï baai juric ee ba rëër pan cïnic kë nɛ̈k kɔc thïn ku ye të puɔth lëu bï cieŋ. Në bak du, yïn 
anɔŋ kënë yenhdu ba pan cieŋ ya tïŋ apuɔth. Pandun cieŋ  apuɔth bï ya tɔ̈ ke ka ci ya riääk cïk kek bɛrpiny. 
Yen athiekic ba kë rac ye luɛɛl ka kɛ̈ dir yïn ya gɔ̈t ku lɛ̈k kek akutnhom dun muk bɛ̈i yeke jur yiic.  

Ye kɔc luɔ̈ɔ̈p/lɛ̈k 

Tɛ̈m ë kɔ̈u de ajuiɛɛr ë juur de bɛ̈i yiic aye dhil ë luɔi kuɛr ye löŋ ke kɔɔr ku kuer cï juiir ë gɔ̈t në awɛ̈reŋ de 
amatde jur ë bɛ̈i yic. Na ye të lëk yïn kɔc yen athiekic arët ba kuɛr ë lëk ya laaric kekë akutnhom muk bɛ̈i 
yeke juɔ̈r yiic wei. Yïn apuɔth ë nyindhiɛ ba awɛ̈reŋ dun ë lëk kek nyooth köl ca juiir /ciir bïn baai jɔt yic ke 
ca gɔ̈t. 

Jam  

Cɔk kuɛr ye yïn ëke jam kekë akutnhom  muk bɛ̈i yeke juɔ̈r yiic aɣɔ̈ɔ̈r ë thää abɛ̈n. Athɛɛk, ɣɔ̈r de kuɛr ë jam 
apuɔth arët yic keye kuer de muk de miɛt ë puɔ̈u ku ruɛ̈n  ë piöc gɛ̈k thïn.  

